
Í³é³ÛáÕ³Ï³Ý û·ï³·áñÍÙ³Ý Ñ³Ù³ñ
ՀԱՇՎԵՏՎՈՒԹՅՈՒՆ

2008թ. ապրիլի 14-17 Գարմիշում (Գերմանիա) կայացած Կենսաբանական սպառնալիքի նվազեցմանը նվիրված ժողովի մասին
Գիտաժողովը կազմակերպված էր ԱՄՆ պաշտպանության դեպարտամենտի ռազմական սպառնալիքների նվազեցման գործակալության (Defense Threat Reduction Agency, DTRA) կողմից: Այն ունկնդրեց ավելի քան 200 մասնակից, որոնցից շուրջ կեսը (82 հոգի) ԱՄՆ-ից էին (Պետական, Պաշտպանության, Գյուղատնտեսության դեպարտմենտներ, համալսարաններ): Լայն էին ներկայացված նաև կենսաբանական սպառնալիքի նվազեցման ծրագրում ԱՄՆ գործընկեր երկրները, մասնավորապես Վրաստանից մասնակցում էր 33 հոգի, Ադրբեջանից` 14, Ղազախստանից` 31, Ուկրայինայից` 17:  Հայաստանից հրավիրված էին ԱԳ, առողջապահության և գյուղատնտեսության նախարարություններից մեկական ներկայացուցիչ: 
Մեր կողմից հարց բարձրացվեց, թե ինչու ՀՀ մասնակցությունը այդքան սահմանափակ էր և որևէ կերպ չի արտացոլված ժողովի փաստաթղթերում: Ի պատասխան նշվեց, որ Հայաստանը միջոցառմանը հրավիրելու գաղափարն ի հայտ եկավ վերջին րոպեին: Մասնավոր զրույցներից հայտնի դարձավ, որ Հայաստանի փաստացի դիտորդական կարգավիճակի պատճառն այն է, որ ի տարբերություն այլ մասնակից երկրների (բացառությամբ ՌԴ), Հայաստանն ԱՄՆ-ի հետ չի ստորագրել կենսաբանական սպառնալիքի նվազեցման վերաբերյալ պայմանագիր: Վերջինիս նախագիծը ամերիկյան կողմը ներկայացրել է հայկական կողմին վերջերս: 
Ադրբեջանն օգտագործեց գիտաժողովն անուղղակիորեն ներկայացնելու ԼՂ խնդիրն իրեն նպաստավոր եղանակով: Ապրիրլի 15-ի զեկույցում, ինչպես նաև համապատասխան պաստառում Ադրբեջանի քարտեզը ներկայացված էր առանց ԼՂ գոյության որևէ ակնարկի: 16/04-ի զեկույցի քարտեզում Ադրբեջանի վերահսկողությունից դուրս տարածքը ներկայացված էր ավելի մեծ քան իրականում` “Data unavailable” բացատրությամբ: Մասնակիցների հարցերին, թե ինչու է բացակայում տեղեկությունը նշված տարածքներից, ադրբեջանցիները պատասխանում էին, թե դրանք գրավված են Հայաստանի կողմից: 

Ըստ որոշ արևմտյան գիտնականների, գիտաժողովում ներկայացված զեկույցները գիտական արժեք չեն ներկայացնում: Դրանք ցույց են տալիս թե որ (ակնհայտորեն ցածր) փուլում են գտնվում գործընկեր երկրները կենսաբանական վտանգի (համաճարակային, սանիտարական, անասնաբուժական դիտանկյուններից) վերահսկման գործում: Ելույթները նաև բացահայտեցին այդ երկրներին ուղղված ԱՄՆ օժանդակության զգալի ծավալներն ու դրանց կիրառման դրական արդյունքները: 
Գիտականորեն առավել լուրջ զեկույցները պատրաստված էին ԱՄՆ փորձագետների կողմից, կամ դրանց մասնակցությամբ, ինչպես նաև Մ.Բրիտանիայի, Գերմանիայի, Կանադայի և ՌԴ գիտնականների կողմից: 
Այնուհանդերձ թվով 3-րդ այս գիտաժողովը և վտանգների նվազեցման ծրագրերն ընդհանրապես կարևորվում է ԱՄՆ-ի կողմից: Այս գիտաժողովները հնարավորություն են տալիս մեկ միջոցառման / ծրագրի շրջանակներում հավաքել  ԱՊՀ համաճարակային, սանիտարական, անասնաբուժական, մանրակենսաբանական ոլորտում գործող մասնագետների, հաստատությունների ղեկավարների և վերահսկել այդ բնագավառներում ընթացող հետազոտություններն ու վարակների ու այլ կարգի սպառնալիքների տարածումը: Գիտաժողովը ցույց տվեց, որ ԱՄՆ DTRA-ի հետ գործընկերությունը բարձր է գնահատվում ԱՄՆ գործընկեր երկրների կողմից: 
Նշված ծրագրի շրջանակներում ԱՄՆ գործընկեր երկրներում իրագործում են մի շարք նախագծեր, այդ թվում Ղազախստանում 8 հաստատությունների ներգրավմամբ 11 նախագիծ (4 ավարտված), Ուզբեկստանում` 8 ինստիտուների հետ 9 (6), Տաջիկստանում` 3, Ռուսաստանում 11, 33 (11): Նոր ծրագրեր են մշակվում Ղրղզստանում, Ուկրաինայում, Վրաստանում: 
Կենսաբանական սպառնալիքի նվազեցման / կենսաբանական զենքի տարածմանը հակազդող ծրագրի  շրջանակում ՀՀ – ԱՄՆ համագործակցության կիրառական, գործնական առումով կարող է շատ շահավետ լինել Հայաստանի համար, քանի որ այն

· կնպաստի գիտության զարգացմանը, ներմուծելով առաջավոր փորձ; 

· կդյուրացնի արդիական սարքավորումներ ստանալը; 

· հնարավորություն կտա սանիտարական, համաճարակային, անասնաբուժական, բժշկական ոլորտներում աշխատող մասնագետներին վերապատրաստվելու ամերիկյան գիտական հաստատություններում; 

· կօժանդակի գիտնականների զբաղվածության ապահովմանը; 

· հնարավորություն կտա ՀՀ մասնագետներին և գիտնականներին անգլերեն սովորելու` դյուրացնելով դրանց մասնակցությունը միջազգային հավաքներին (այս առավելությունը Գարմիշի գիտաժողովին դրսևորեցին վրացի, ղազախ և ռուս գիտնականների);  

ինչպես նաև 

· կամրապնդի Հայաստանի, որպես կիրառական գիտական ներուժ ունեցող երկրի դիրքերը; 
· հնարավորություն կտա միջազգային հավաքներին նպաստավոր կերպով (միջնորդված եղանակով) ներկայացնելու Հայաստանին հուզող խնդիրները: 

Դրա հետ մեկտեղ Հայաստանը կարող է օգտագործել այս ծրագիրը ծավալելու ԱՄՆ ակնհայտ շահագրգռվածությունն իր քաղաքական նպատակներն առաջ խաղացնելու համար: 

Առաջարկվող ԱՄՆ-ՀՀ պայմանագիրը միջգերատեսչական է (ԱՄՆ-ի կողմից ստորագրելու է Պաշտպանության դեպարտամենտը) և գործելու է “Զանգվածային ոչնչացման զենքի տարածմանը հակազդելու բնագավառում համագործակցության մասին” 2000/07/24-ին ստորագրված ՀՀ-ԱՄՆ միջկառավարական պայմանագրի շրջանակներում (տեղեկանքը կացվում է): 
@
Ա.Ազնաուրյան

